
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե) է դիմել ՀՀ շրջակա միջավայրի նախարարության անտառային կոմիտեն՝ տեղեկացնելով, որ «Հայանտառ» ՊՈԱԿ-ին պատկանող ՀՀ Տավուշի մարզի Իջևան համայնքի Աճարկուտ գյուղի 1-ին փողոցի 13 հասցեում գտնվող 11-08-0003-0021-001 ծածկագրով անշարժ գույքը ներկայումս չի օգտագործվում «Հայանտառ» ՊՈԱԿ-ի կողմից՝ միաժամանակ տեղեկացնելով, որ «Հայանտառ» ՊՈԱԿ-ը վերոնշյալ գույքը ցանկանում է նվիրատվությամբ փոխանցել պետությանը՝ այն առավել արդյունավետ և նպատակային օգտագործելու համար։ 
[bookmark: _GoBack]Ներկայացված նախագծով առաջարկվում է Հայաստանի Հանրապետությանը, որպես նվիրատվություն ընդունել «Հայանտառ» պետական ոչ առևտրային կազմակերպությանը (այսուհետ՝ Կազմակերպություն) սեփականության իրավունքով իրեն պատկանող ՀՀ Տավուշի մարզ,  համայնք Իջևան գյուղ Աճարկուտ 1-ին փողոցի 13 հասցեում 679.95 քառ. մետր մակերեսով շենքը և դրա օգտագործման ու սպասարկման համար կատկացված 0.0649 հեկտար մակերեսով հողամասը (անշարժ գույքի նկատմամբ իրավունքի պետական գրանցման վկայական 10072023-11-0002, այսուհետ՝ Գույք) և այն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ կողմից ՀՀ Տավուշի մարզ,  համայնք Իջևան գյուղ Աճարկուտ 1-ին փողոցի 13 հասցեում գտնվող գույքի նվիրատվությունն ընդունելը բխում է ՀՀ կառավարության  2021-2026թթ. ծրագրի պահանջներից։

